
THE ROLE OF THE FINE ARTS TEACHER IN FORMING THE STUDENT'S PERSONALITY AND 

Abstract. The school environment is a place where the student's personality and character are formed. School is 

important for educators and students to show and understand in mutual unity. In the formation of the student's 

personality and character, we must emphasize the role of the fine arts teacher, especially from the creative 

subjects. This article analyzes the principles that are important for student formation. 

Keywords: Fine art, teacher, role, personality, principle 

Məktəb mühiti şagird şəxsiyyəti və xarakterinin formalaşdığı bir məkandır. Təhsilverənlər və şagirdlərin 

qarşılıqlı vəhdətdə göstərməyi, dərketməyi üçün məktəb vacibdir. Şagirdin şəxsiyyət və xarakterinin 

formalaşmasında yaradıcı fənlərdən xüsusilə təsviri incəsənət müəlliminin rolunu vurğulamalıyıq.  

Təsviri incəsənət müəllimi şagird şəxsiyyətinin formalaşmasında əsasən Azərbaycan və dünyanın tanınmış 

rəssamlarının yaradıcılığını öyrədir. Bunun üçün şagirdə maraqlı ev tapşırıqları verilməlidir. Əlbəttə ki,bu 

tapşırıqları heç də bütün şagirdlər yerinə yetirmir, ona görə də bəzən şagirdlər müxtəlif bəhanələr gətirərək, 

yalan danışırlar. Bu zaman müəllim-şagird münasibətləri düzgün və səmərəli qurulmalı, şagirddə müsbət 

keyfiyyətlər və dəyərlər formalaşdırılmalıdır. 

Şəxsiyyətin formalaşdırılması üçün istifadə olunan strategiyalar. K.Yunqa görə, insan müəyyən şəxsiyyət 

növünün əlamətləri ilə dünyaya gəlir. Lakin bu o demək deyil ki, insan həyatı boyu şəxsiyyətini inkişaf etdirə, 

onu dəyişə və formalaşdıra bilməz. Təsviri incəsənət müəllimi də xüsusiyyətlərə əsasən şagirdlərin hansı 

şəxsiyyət növünə aid olduğunu  müəyyənləşdirməyi bacarmalı və buna uyğun olaraq strategiyalar seçməlidir. 

Nümunə olaraq aşağıdakı strategiyaları göstərmək olar: 

Qruplarla iş-müəllim təlim prosesində qrupları formalaşdıran zaman introvert və ekstravert şagirdlərdən ibarət 

qrupları yaradaraq, hər iki qrupdan ibarət şəxsiyyət növlərini inkişaf etdirməlidir. Bu iki qruplara diqqət 

yetirsək, ekstravertlər intravertlərdən subyektiv düşüncələrini formalaşdırmağı, tənqidi düşünməyi öyrənir. 

mailto:Emilaghayev93@mail.ru

İntravertlər isə öz növbəsində ekstravertlərdən anlayışlar arasında daha tez əlaqə yaratmağı və tez bir zamanda 

nəticə çıxaramağı öyrənir. Təsviri incəsənət müəllimi V siniflərə “Azərbaycan xalça muzeyi” mövzusunu 

keçərkən, müxtəlif xalçaçılıq məktəblərini qruplara bölərək Azərbaycan xalçalarının bədii estetik 

xüsusiyyətlərini formalaşdırır.  

Düşünmə vaxtının verilməsi-Təsviri incəsənət müəllimi şagirdlərə sual verərəkən introvertlər nəticə çıxarmaq 

üçün kifayət qədər vaxta malik olmur. Düşünmə vaxtının verilməsi introvertlərə düşüncələrini formalaşdırmağa, 

ekstravertlərə isə verdiyi qərarlar üzərində daha dərin fikirləşmək imkanı verir. Təsviri incəsənət müəllimi 

şagirdlərdən daima müsbət gözləntilər görməyi bacarmalıdır. VIII siniflərə təsviri incəsənət müəllimi 

“İmpressionizm:təəssüratların poeziyası” mövzusunu keçərkən əsərlər üzərində təhlil metodlarını soruşmalı və 

daha səlis cavablar üçün düşünmə vaxtını gözləməlidir. 

Müzakirə prosesinin təşkil edilməsi-Təsviri incəsənət müəllimi müzakirədə introvertlərin fikir söyləmələrinə, 

ekstravertlərin isə daha dərindən düşünməsi üçün müzakirə prosesini müəyyənləşdirməlidir. Müəllimin əsas 

vəzifəsi burada şagirdlərə kənar müdaxilə olmadan fikirlərini ifadə etsinlər. Təsviri incəsənət müəllimi VI 

siniflərə “Qədim dünya rəngkarlığı” mövzusunu keçərkən Mesopotamiya, Misir, Yunan və Roma rəngkarlığının 

fərdi xüsusiyyətlərini şagirdlərlə müzakirə etməlidir. 

Tərbiyədə əks əlaqə və sağlam-qayğıkeş mühit. Təsviri incəsənət müəllimi tərbiyədə əks əlaqə zamanı sinifdə 

şagirdlərdə müsbət cəhətləri inkişaf etdirərək, neqativ xüsusiyyətləri aradan qaldırmalıdır. Sinifdə həmçinin 

şagirdlərə qayğı göstərilməlidir, bu zaman şagird özünü cəmiyyətin ən həssas, qayğıkeş üzvi kimi hiss edəcək. 

Sosial və emosional bacarıqlar. Təsviri incəsənət müəllimi şagirdlərin sosial və emosional bacarıqlarını 

inkişaf etdirməlidir. Şagirdlərdə emosiyaları inkişaf etdirərək, düzgün xarakter formalaşdırmalıdır.  

Yüksək ideallara sahib olmaq. Şagird əgər yüksək ideallara sahib olub onların ardınca getməyə çalışarsa, 

özündə xarakter formalaşdıra bilər. Təsviri incəsənət müəllimi bunun üçün Azərbaycanın görkəmli sənətkarları 

haqqında öyrətməli və bu cür dahilərin izi ilə getməyi həvəsləndirməlidir. 

İradə gücünün formalaşdırılması. Təsviri incəsənət müəllimi şagirdlərə iradəli olmağı öyrətməli və iradənin 

şəxsi intizamdan yarandığını deməlidir. Bu prinsipi daha çox müxtəlif janrlı əsərləri təsvir edən şagirdlərin 

iradəsinin formalaşaraq, daha da mübariz olmasına gətirib çıxarır. Çünki çox vaxt şagirdlər müxtəlif janrlarda 

əsərləri işləyə bilməyərək, tez bir zamanda təslim olurlar. 

Mükafatlandırma və özü ilə bağlı refleksiya etmək imkanının yaradılması. Təsviri incəsənət müəllimi 

Novruz bayramının çərşənbələri zamanı iki şagirdi lövhə qarşısına çıxardıb rəsm əsərləri çəkdirib onları 

mükafatlandıra bilər. Müəllim sinifdə gələcəkdə təsviri incəsənət və dizayn sahələrində mütəxəssis olmaq 

istəyən gənclərdə özünəinam yaratmalıdır. 

Bütün bu təqdim edilən prinsipləri nəzərə alan təsviri incəsənət müəllimi şagirdin şəxsiyyət və xarakterini 

formalaşdıra bilər.  

